Матэматыка

3 клас
Тэма: Табліца дзялення на лік 8 і з дзеллю 8
Мэта: састаўленне табліцы дзялення на лік 8 і з дзеллю 8

Задачы: ствараць умовы для ўмелага  прымянення ведання табліцы множання і дзялення пры рашэнні прыкладаў і задач; развіваць уменне самастойна набываць веды; ствараць умовы для выхавання добразычлівасці, пачуцця адказнасці за вынікі сумеснай дзейнасці, пераадоленне перашкод.
 Элементы выкарыстаных тэхналогій: тэхналогія праблемнага навучання, тэхналогія навучання ў супрацоўніцтве (групах, парах, парах зменнага саставу), тэхналогія індывідуальнага дыялога, здороўезберагальныя тэхналогіі, тэхналогіі дыферэнцыяцыі, тэхналогіі разнаўзроўневага навучання, гульнёвыя  тэхналогіі .
Вучэбна-метадычны комплекс: Чабатарэўская Т. М., Нікалаева В. У. Матэматыка 3 клас. У 2-х частках.  – Мінск: Народная асвета, 2017

Чабатарэўская Т. М., Нікалаева В. У. Матэматыка  3 клас:  Рабочы сшытак. У 2-х частках. Дапаможнік для вучняў устаноў агульнай сярэдняй адукацыі з беларускай мовай навучання.  – Мінск: Наролная асвета, 2017
Абсталяванне:  падручнік Чабатарэўская Т. М., Нікалаева В. У. Матэматыка. 3 клас. У 2-х частках.  – Мінск: Пачатковая школа, 2017. 

Карткі для індывідуальнай і групавой работы, святлафоры, мяч, мікрафон, плакат для састаўлення табліц.

Ход урока
I. Арганізацыйна-матывацыйны этап.
         – Добры дзень. Я вітаю ўсіх вас сваей шчырай усмешкай. Дарагія дзеці, паглядзіце адзін на аднаго і ўсміхніцеся.
Аўтатрэнінг (дзеці кладуць галоўкі на рукі, заплюшчваюць вочкі).

      Я спакойны і сабраны.

     Я буду ўважліва слухаць настаўніка.

     Я буду старацца ўсё зразумець.

     Я буду ўсё запамінаць.

– Да якога ўрока падрыхтаваліся?

– Памятайце, поспех спрыяе таму, хто хоча яго дасягнуць!
II. Этап праверкі дамашняга задання.

Узаемаправерка.

1. Абмяняйцеся сшыткамі і ацаніце работу таварыша, карыстаючыся крытэрыямі “правільна, акуратна”.
100-49:7=93                                         48:6+49=57

100-8∙8=36                                           7•6+49=91

100-32:4=92                                         8•6+49=97

Узаемаадзнака (2-3 вучні). Выступленне вучняў
2.  Знайдзіце ў дамашнім заданні лікавыя выразы з таблічнымі выпадкамі  множання на “8”, прачытайце іх.

 (Вучні зачытваюць лікавыя выразы)
100-8∙8=36

8∙6+49=97

III. Актуалізацыя ведаў.
Тэст «Матэматычная віктарына».
– Правільна выканаўшы заданні тэста, даведаемся, якой будзе тэма нашага ўрока.

– Калі вы будзеце згодны з выказваннем, ставіце  «+», калі  не – «-».

(Тэсты надрукаваны на індывідуальных лістах для кожнага вучня, два вучня працуюць каля дошкі.)
1. Кампаненты пры дзяленні называюцца дзялімае, дзельнік, дзель.
2. Кампаненты пры дзяленні называюцца дзялімае, дзельнік, здабытак.

3. Каб знайсці дзялімае, трэба дзельнік падзяліць на дзель.
4. Каб знайсці дзялімае, трэба дзель памножыць на дзельнік.

5. Каб знайсці дзельнік, трэба дзялімае падзяліць на дзель.
6. Дзеянне дзялення звязана з дзеяннем аднімання.
7. 8 кг памідораў расклалі ў пакеты па 2 кг. Атрымалася  4 пакеты.

8. 8 кг памідораў расклалі ў пакеты па 4 кг. Атрымалася  3 пакеты.

Самаправерка па ключы (на дошцы дадзены правільныя адказы)
(Ключом закрыта тэма ўрока. Ацэнка настаўнікам двух вучняў, якія працавалі каля дошкі)
Ключ. 1+,2-, 3-, 4+, 5+, 6-, 7+, 8-.

          IV.  Падрыхтоўка да работы на асноўным этапе.
– Тэма  ўрока: «Табліца дзялення  на лік 8 і з дзеллю 8».

– Вучэбная мэта ўрока: скласці табліцу дзялення на лік 8 і з дзеллю 8.
– Якія веды нам спатрэбяцца, каб скласці табліцу дзялення?
– Дзе нам спатрэбіцца веданне табліц дзялення на лік 8 і з дзеллю 8?
Работа ў групах.
– Дэвіз нашага ўрока зашыфраваны ў заданнях для груп. (Чарцяжы ў файлах з ключавымі словамі, заданні прымацаваны да дошкі).
(№7, с. 91 – падручнік)
1. – Назавіце прамавугольныя трохвугольнікі.)

– Колькі прамавугольных трохвугольнікаў? (4)

– Памножце гэты лік на 8. (4•8=32)

Ключавое слова: Матэматыка
2. – Назавіце тупавугольныя трохвугольнікі. 

– Колькі тупавугольных трохвугольнікаў? (2)

– Павялічце гэты лік у 8 разоў. (2•8=16)
Ключавое  слова: гімнастыка
3. – Назавіце востравугольныя трохвугольнікі. 

–Колькі востравугольных трохвугольнікаў? (2)
– Які лік трэба раздзяліць на  8, каб атрымаць 2? (16:8=2)

Ключавыя словы: для
4. – Назавіце раўнабокія трохвугольнікі.
– Колькі раўнабокіх трохвугольнікаў? (4)
– У колькі разоў трэба паменшыць 8, каб атрымаць 4? (у 2 разы)

Ключавое слова:  розуму!      

(На дошцы размешчаны словы: Матэматыка – гімнастыка для розуму! 

                                                                                         М. І. Калінін)
– Як вы разумееце выказванне?  Ці патрэбна нам такая гімнастыка? (разважанні вучняў)

V. Этап засваення новых ведаў і спосабаў дзеянняў 
На кожнай парце ляжаць нарыхтоўкі для састаўлення табліцы дзялення на лік 8, у кожнага вучня індывідуальная табліца множання.
Работа ў парах

– Карыстаючыся табліцай множання, састаўце табліцы дзялення на лік 8 і з дзеллю 8.

(Вучні працуюць у парах, каля дошкі працуюць з апорай на табліцу множання 2 вучні.)
8•1=8                 8:8=…                      8:… =8

8•2=16             16:8=…                    16:…=8

8•3=24             24:8=…                    24:…=8

8•4=32             32:8=…                    32:…=8

8•5=40             40:8=…                    40:…=8

8•6=48             48:8=…                    48:…=8

8•7=56             56:8=…                    56:…=8

8•8=64             64:8=…                    64:…=8

8•9=72             72:8=…                    72:…=8

8•10=80           80:8=…                    80:…=8

Праверка работ з дапамогаю святлафора.

(Вучні каля дошкі на вялікім лісце паперы ўпісваюць прапушчаныя лікі).

Ацэнка работы (2 вучня, выкарыстанне святлафора).

VI. Этап прамянення  ведаў і спосабаў дзеянняў
 «Гульня з  мячом»
Рашэнне прыкладаў з апорай на табліцу множання і на састаўленую табліцу дзялення на лік 8 і з дзеллю 8. (Настаўнік называе прыклад і кідае мяч вучню, вучань ловіць мяч і называе адказ)
Работа над задачай (работа ў групах)
– Адкрыйце падручнік на с. 90.

1 група выконвае заданне №3

2 група – заданне №2.

3 група – заданне №5.

Чытанне заданняў настаўнікам.

– Якія пытанні ўзніклі?

– Вызначце ў групе, хто будзе абараняць работу.

Самастойная работа вучняў.
Праверка работы.

а) 1 група (у кожнага вучня па тры папяровыя адрэзкі).
Пакажыце адрэзкі даўжынёй  16 см.

– Як знайшлі даўжыню другога адрэзка?

– 1/4 ад 16 см, гэта 16:4=4 (см).

– Пакажыце.

– Як знайшлі даўжыню трэцяга адрэзка?

– 1/8 ад 16 см, гэта 16:8 = 2 (см).

– Пакажыце гэты адрэзак.

–У колькі разоў даўжыня першага адрэзка большая за даўжыню трэцяга адрэзка?      16:2=8 (р.)

Узаемаадзнака (ацэнка работы групы вучнем другой групы).

б) 2 група
Група тлумачыць рашэнне задачы.

– Першым дзеяннем знойдзем, колькі спатрэбілася двухлітровых слоікаў?
12:2=6 (с.)

– Другім дзеяннем даведаемся, колькі спатрэбілася трохлітровых слоікаў?
12:3=4 (с.)

– Трэцім дзеяннем знойдзем, колькі ўсяго слоікаў з сокам?        6+4=10(с.)
– Чацвёртым дзеяннем даведаемся, на колькі трохлітровых слоікаў менш, чым двухлітровых?              6-4=2(с.)
Самаацэнка работы групы.

в) 3 група
Група тлумачыць рашэнне задачы.

1 вучань.

– Першым дзеяннем даведаліся, колькі дзяцей сядзе ў рад каля акна?
2•6=12 (д.)

2 вучань.

– Другім дзеяннем знойдзем, колькі дзяцей сядзе ў сярэднім радзе?
2•5-10 (д.)

3 вучань
– Трэцім дзеяннем знойдзем, колькі ўсяго вучнёўскіх месц?
12+10+12=34(м.)

Фізкультхвілінка. 
VII. Этап кантролю і самакантролю ведаў і спосабаў дзеянняў
Самастойная работа з самаправеркай
– На с. 91 знайдзіце задачу №8. (Чытанне настаўнікам тэксту задачы)

– Пра што гаворыцца ў задачы?

– Прачытайце задачу яшчэ раз самастойна і падрыхтуйцеся да аналізу.

(На дошцы кароткі запіс умовы) 

5к.- па 8 фл. 

                           ?
5к.- па 6 фл.)

Аналіз задачы:
– Паўтарыце  ўмову задачы.
– Колькі дадзеных трэба ведаць, каб адказаць на галоўнае пытанне задачы?
– Якія?

– Колькі фламастараў у 5 каробках па 8 штук? 
– Колькі фламастараў у 5 каробках па 6 штук?
– Якія дадзеныя трэба ведаць, каб падлічыць, колькі фламастараў у 5 каробках па 8 штук? 
– Колькі фламастараў у адной каробцы? 

– Колькі каробак? 
– Якія дадзеныя трэба ведаць, каб падлічыць, колькі фламастараў у 5 каробках па 6 штук у кожнай?
– Колькі фламастараў у адной каробцы? 

– А колькі такіх каробак?

– Ведаючы, што ў адной каробцы 8 фламастараў і такіх каробак 5, можам мы знайсці, колькі ў іх фламастараў? 

– Якім дзеяннем?   
– Ведаючы, што ў адной каробцы 6 фламастараў і такіх каробак 5, можам мы знайсці, колькі ў іх фламастараў? 

– Якім дзеяннем?   
– Ведаючы, колькі фламастараў у каробках па 8 штук, і ведаючы, колькі фламастараў у каробках па 6 штук, можам мы даведацца, колькі ўсяго фламастараў?
–Якім дзеяннем? 

Рашэнне задачы па складзеным плане.
– Хто ведае, як рашыць гэту задачу другім спосабам, запішыце.

(Два вучні рашаюць задачу на дошцы)

Дадатковае заданне.

– Хто справіўся з заданнем, запішыце рашэнне задачы лікавым выразам.

Праверка выканання работы.
– А цяпер я прапаную  вам рознаўзроўневыя заданні – заданне на выбар. Пазнаёмцеся з імі, ацаніце свае магчымасці і сілы, зрабіце выбар і выканайце.

 (Заданне 1 ўзроўня – с.90, № 6 (1 слупок); заданні 2, 3 ўзроўняў запісаны на індывідуальных лістах).

1 узровень. Рашыце прыклады.        С.90, № 6 (1 слупок)

2 узровень. Выпішыце і знайдзіце значэнні тых лікавых выразаў, у якіх дзеянне дзялення выконваецца першым.

60:6-8=                                        94+24:8=

(74-18):7=                                   100-7•6=

39-15:5+14=                                (18+36):6=

3 узровень. Запішыце і знайдзіце значэнні лікавых выразаў.
– Дзель лікаў  56 і 8 павялічыць у   3 разы.

– 60 паменшыць на здабытак лікаў 8 і 3.

– Здабытак лікаў  8 і 4 павялічыць на дзель лікаў 80 і 8.

Самастойная работа трох вучняў (па ўзроўнях) каля дошкі, праверка з дапамогаю святлафора. 
IIХ. Этап інфармацыі аб дамашнім  заданні. 

Дамашняе заданне: – С. 91 №6 (2 слупок)   
  IХ. Этап падвядзення вынікаў урока                                                                                    
–  Успомніце дэвіз нашага ўрока 

(“Матэматыка – гімнастыка для розуму”)
– На працягу ўрока вы выканалі шмат гімнастычных практыкаванняў для развіцця мыслення, памяці. Ваша працавітасць і  імкненне да ведаў дапамагалі вам. Гэта наблізіла  кожнага з вас яшчэ на адзін крок да поспеху. 
Гульня «Мікрафон»
– Назавіце тэму ўрока.

– Якую мэту ставілі ў пачатку ўрока?

– Якія веды дапамаглі ў дасягненні пастаўленай мэты?

– Чаму новаму навучыліся?

– Ці дасягнулі мы поспеху?

Х.  Этап рэфлексіі
– Прапаную вам выбраць і завяршыць адну з фраз…

Прагназуемыя вынікі асабістага развіцця:
−пазнавальныя: пошук і выдзяленне неабходнай інфармацыі, мадэліраванне, пастаноўка і фармуліраванне праблемы;

− лагічныя: аналіз аб’ектаў з мэтай будовы лагічных меркаванняў;

− камунікатыўныя: планаванне вучэбнага супрацоўніцтва з настаўнікам і аднакласнікамі, пастаноўка дакладных пытанняў, уменне будаваць выказванні.

Плануемы вынік: вучні павінны ўмець карыстацца табліцай множання і дзялення на практыцы.
Працэс засваення матэматычнага зместу носіць індывідуальны характар. Кожнае заданне, прызначанае для атрымання новых ведаў, замацавання, актывізуе разумовую дзейнасць школьнікаў, рэалізуючы тым самым развіваючую функцыю ўрока.

У развіваючым напрамку матэматыкі ўрок зарыентаваны на ўнутраную структуру. Яе асноўныя кампаненты: навучальныя задачы і тыя навучальныя заданні, якія спрыяюць іх вырашэнню. Яны носяць часткова-пошукавы і праблемны характар і выконваюць навучальную і развіваючую функцыі.
Падрыхтавала: настаўніца пачатковых класаў вышэйшай катэгорыі Саланевіч Ганна Васільеўна ДУА “Пагост-Загародская сярэдняя школа імя славянскіх асветнікаў Кірыла і Мяфодзія” Пінскага раёна

